
SWD TWEEKAMP: VOORSITTERSVERSLAG - 2011

Dit is vir my aangenaam om hierdie jaarverslag [my 21e] aan die algemene vergadering voor te hou. Hierdie was nie ‘n maklike jaar nie, maar tog het SWD Tweekamp dit oorleef en het ons atlete weer eens puik presteer.  Dit is egter met groot teleurstelling dat ons moes verneem van die sluiting van een van ons getroue en jarelange borge, Highgate Volstruisvertoonplaas, as gevolg van die volstruisvirus epidemie wat uitgebreek het.  Ons wens die Hoopers alles van die beste toe en ‘n spoedige herstel.  Ons het ook verneem van die ernstige ongeluk waarin Trevor Hattingh van Pony Express, ons gereelde busvervoervoorsiener, was.  Hy sterk tans by die huis aan.  Ons wens hom ‘n spoedige herstel toe.

ZOAR PROJEK

Saam met die Zoar Sportraad het SWD Tweekamp ‘n ambisieuse langtermyn ontwikkelingsprojek aangepak om tweekamp op die platteland te ontwikkel.  Dit word gedoen met die ondersteuning van SA Tweekamp [LOTTO] en die Wes-Kaapse Departement van Kultuursake en Sport.  Tenspyte van logistieke probleme soos die beskikbaarheid van die swembaddens op Ladismith en Calitzdorp, het die groep van 30 atlete puik ontwikkel en sien ons uit na die volgende deel van die projek. 

SA KAMPIOENSKAPPE 2013

Die SA Kampioenskappe vir 2013 is aan SWD toegeken en die beplanning is dat dit op Oudtshoorn aangebied gaan word.  Die Groter Oudtshoorn Munisipaliteit het alreeds logistieke en finansiele ondersteuning aangebied en daar word tans met SASKO onderhandel vir ‘n omvattende borgskap.  Daar sal egter vroeg volgende jaar alreeds ‘n reelingskomitee saamestel moet word om die groot gebeurtenis te begin organiseer.

SAMEWERKING MET DRIEKAMP

Daar word tans met Driekamp onderhandel om ‘n samewerkingsooreenkoms te sluit wat tot voordeel van biede tweekamp en driekamp kan wees aangesien tweekamp een van die belangrikste voedingsbronne vir driekamp is. 

ONTWIKKELING

Ontwikkeling is nog steeds kerngesond in SWD Tweekamp/Biathlo en baie dank verskuldig aan ons ontwikkelingskomponent onder Godrey McCallum.  SWD word nie verniet as een van die leiers op die gebied van ontwikkeling beskou nie!  Die spesiale projek wat aangepak is by ZOAR is besig om goeie werk te doen en ons hoop dat dit ‘n volhoubare projek kan word en as voorbeeld vir soortgelyke projekte sal dien.   Daar word ook ander ontwikkelingsklinieke gehou [Bridgton, Calitzdorp] en die “Doubles”-byeenkoms speel ook ‘n groot rol in die bevordering van tweekamp in die SWD.

Daar word hard gewerk aan ontwikkeling in die SWD, maar dit blyk dat die ontwikkel-ingsatlete nie werklik deurkom na die vlak waar ons hulle graag sal wil sien nie.  Daar word beplan om vroeg volgende jaar ‘n ontwikkelingskliniek in Knysna te hou en ook een in Bridgton alreeds vanjaar. 

INTERPROVINSIALE BYEENKOMSTE

SWD het die afgelope jaar aan twee interprovinsiale byeenkomste deelgeneem – OP Interprovinsiaal [Okt 2010] en Highgate Interprovinsiaal [Febr 2011]  In albei gevalle het ons atlete goed presteer.  

OP INTERPROVINSIAAL – PORT ELIZABETH

SWD stuur 69 atlete na PE. Hulle verower 26 medaljes en eindig tweede na OP. Wouter Zonnestein se 58:96 in die 100m verdien ekstra vermelding. 

HIGHGATE

Agt provinsies [WP, BOLAND, SWD, OP, VS, NWK, GRENS en GRIEKWAS] – en 391 atlete – het na Oudtshoorn gereis vir die tweede grootste tweekampbyeenkoms in Suid-Afrika [slegs die SA Kampioenskappe is groter] Van Suid-Afrika se top tweekampatlete het ingeskryf en baie het hulle PB’s [persoonlike beste vertoning] gelewer. 

Die spankompetisie is weer deur BOLAND gewen gevolg deur OP, WP en SWD.  SWD verower nie minder nie as 10 medaljes in tweekamp en 14 medaljes in biathlo – ‘n pragtige 24 medaljes vir die naweek!. SWD se Wouter Zonnenstein word dan ook aangewys as die Junior Victor Ludorem met sy pragtige prestasie in die 0/15 afdeling vir seuns.

SA KAMPIOENSKAPPE 2011 – PORT ELIZABETH

OP Tweekamp het vanjaar se SA Kampioenskappe op uiters professionele wyse aangebied en die SASKO betrokkenheid het ook baie kleur aan die geleentheid gegee. 

Tydens die 36ste SA Tweekamp Kampioenskappe het die 50-sterk SWD-span het hulle goed van hulle taak gekwyt en die vierde plek in junior kompetisie na Boland, WP en OP ingeneem.  In die proses verower SWD 3 medaljes in die tweekamp en  6 in die Biathlo.  Baie dankie ook aan Steven en Yvonne McKay wat weer eens die span se leisels vasgehou het.

SA ONTWIKKELINGSPAN
Drie SWD atlete is ingesluit in die SA Ontwikkelingspan – Ulrich Claassen, Mauritz Zonnestein en Louis Fecther.  Baie geluk ook aan hierdie atlete.
FINANSIES

Die finansies van SWD Tweekamp is gesond soos aangedui deur die geouditeerde state wat deur Alice le Roux Ingelyf gedoen is.  Die opgehoopte fondse beloop R130 727.60 teenoor die R88 630 van 2010.  Dit sluit egter die Zoarprojek se betalings [SA Tweekamp – R33 600 en DCAS R50 000] in.

BATES

Die bates van SWD Tweekamp is hierdie seisoen aangevul met ‘n elektroniese swem afsitapparaat asook ‘n nuwe luidsprekerstelsel. 

BEDANKINGS

Graag wil ek van hierdie geleentheid gerbuik maak om net die volgende persone en instansies te bedank:
· Alle ouers, onderwysers, afrigters, borge en belangstellendes wat dit vir SWDTV moontlik maak om te vorder;
· Aan my SWD Bestuur vir die flinke wyse waarop hulle tweekamp in die SWD bedryf en die tyd wat hulle opoffer asook die ondersteuning wat hulle my as voorsitter gebied het;

· Aan ons jarelange borge en vriende, Alex & Arenhold Hooper van HIGHGATE VOLSTRUIS-VERTOONPLAAS ;

· Mnr George Botha van KLEIN KAROO, vir die borgskap van die waentjie;

· Die Departement van Kultuursake en Sport van die Wes-Kaap, en in die besonder die plaaslike SWD-kantoor [Jean Neethling en Dirk v d Westhuizen] vir finansiële en fisiese bystand;

· Aan alle skole en klubs wat hulle beywer vir die ontwikkeling van ons sportsoort;

· Aan al ons atlete wat so getrou die ligabyeenkomste bywoon;

· Aan die munisipaliteit van Oudtshoorn en ander instansies vir die beskikbaarstelling van hulle fasiliteite en geriewe;

· Aan my gesin wat maar altyd bereid is om aan die agterste speen te suig;

· Aan ons dierbare Vader wat ons die krag en genade gee om hierdie taak te verrig.

Ek dank u.

Dave van der Walt

Voorsitter
DATUMLYS 2011/12      
Datum

Byeenkoms




   Tyd



Plek


 

2011

1/2  Okt
OVS Interprovinsiaal






Bloemfontein
  

ZOAR Ontwikkelingsprojek/Mini byeenkoms
15:00


Ladismith

15/16

NWK Interprovinsiaal [Elite Groep]




Upington

18   

SWD Proewebyeenkoms



18:00


Oudtshoorn

 



SWD TWEEKAMP AJV



16:00


African Sky Hotel

29/30

OP Interprovinsiaal [A & B-spanne]




Port Elizabeth
2
Nov
Ontwikkelingskliniek



16:00


Bridgton


2012
11    Jan
SKOLE OPEN

17

SWD Proewebyeenkoms



17:00


Oudtshoorn
24

SWD “Doubles”-byeenkoms


18:00


Oudtshoorn

04    Febr
HIGHGATE INTER TWEEKAMP

07:00


Oudtshoorn

 

05

HIGHGATE INTER BIATHLO


08:00


Oudtshoorn


14 

SWD Liga 1





18:00


George


15

Ontwikkelingskliniek  



15:00


Knysna 

21

SWD Liga 2





18:00


Oudtshoorn

  
28

Ontwikkelingsbyeenkoms



18:00


Bridgton
06    Mrt
SWD Kampioenskappe



18:00


Oudtshoorn

 

07    Apr
SA TWEEKAMPKAMPIOENSKAPPE




Kimberley
 

08

SA BIATHLO KAMPIOENSKAPPE




Kimberley
Belangrik

· Elke skool moet ten minste EEN beampte by elke ligabyeenkoms verskaf;
· Atlete MOET in hulle amptelike skoolsportdrag deelneem;
· OM IN AANMERKING TE KOM VIR DIE SA KAMPIOENSKAPPE, MOET ‘N ATLEET AAN DIE SWD KAMPIOENSKAPPE EN TEN MINSTE 3 LIGA OF PROEWEBYEEN-KOMSTE DEELNEEM GEDURENDE DIE SEISOEN.

